ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

	ՀՀ կրթության, գիտության, մշակույթի և սպորտի նախարարություն
	30.06.2023թ.
01/17.1/16727-2023

	Փոքր համակազմ ունեցող դպրոցներում ուսուցչի մասնագիտությունը գրավիչ դարձնելու նպատակով՝ ՀՀ գյուղական բնակավայրերում մինչև 100 աշակերտ ունեցող պետական ուսումնական հաստատություններում դասավանդողների ամսական 30 հազար ՀՀ դրամի փոխարեն նախատեսվում է հավելավճար տրամադրել հաստատության մինչև 1 դրույք ծանրաբեռնվածություն ունեցող ուսուցիչներին առավելագույնը 0,5 դրույքի չափով՝ մինչև 1,0 դրույքի համար սահմանված դրույքաչափի լրանալը (միջինը՝ 62,5 հազար դրամ)։ Ինչը ենթադրում է, որ 1146. «Հանրակրթության ծրագիր» ծրագրի «12016. ՀՀ գյուղական բնակավայրերում մինչև 100 աշակերտ ունեցող պետական ուսումնական հաստատություններում դասավանդող ուսուցիչներին հավելավճարի սահմանում» միջոցառման համար 2023 թվականին կպահանջվի  մոտ 820,500.0 հազար դրամ գումար (3282 մանկավարժx4 ամիսx62,5 հազար դրամ=820,500.0 հազար դրամ), իսկ պետական հանրակրթական բոլոր ուսումնական հաստատություններում ԲՏՃՄ ոլորտի (բացառությամբ մաթեմատիկայի) դասավանդող ուսուցիչների համար վարձատրության բարձրացված հստակ չափաքանակի սահմանումը վերահաշվարկ է արվել 4 ամսվա կտրվածքով, որի համար անհրաժեշտ գումարը կազմում է 523,440.0 հազար (4362 մանկավարժx4 ամիսx30,0 հազար դրամ=523,440.0 հազար դրամ):
Միաժամանակ հայտնում եմ, որ ներկայումս նախարարության կողմից նախաձեռնվել են մի շարք օրենսդրական փոփոխություններ, որոնք լրացուցիչ ֆինանսական հատկացումների կարիք ունեն:
Մասնավորապես 2020 թվականի դեկտեմբերի 21-ի թիվ 47-Ն հրամանի փոփոխության արդյունքում նախատեսվում է տրանսպորտային ծախսերի փոխհատուցում տրամադրել նաև աբոնեմենտային ծրագրի շահառուներին, «Հանրակրթության մասին» օրենքի փոփոխության արդյունքում նախատեսվում է փոփոխություն կատարել նաև 2020 թվականի հոկտեմբերի 14-ի թիվ 40-Ն hրամանում, որի համաձայն համապատասխան մասնագետներ կարող են գործուղվել ոչ միայն սահմանամերձ և բարձրլեռնային բնակավայրերի պետական ուսումնական հաստատություններ, այլ մարզային ուսումնական հաստատություններ, ի կատարումն մի շարք հանձնարարականների նախատեսվում է նախարարության ընդհանուր հատկացումների հաշվին վերաբաշխումների արդյունքում լրացուցիչ գումարներ հատկացնել Հայաստանի Հանրապետության վարչապետի հովանու ներքո ուժային կառույցների միջև անցկացվող բանակային խաղերի կազմակերպման համար (հիմք՝ ՀՀ կառավարության է 2023 թվականի մայիսի 11-ի N 734-Լ որոշում), արտադպրոցական ուսումնական հաստատությունների մանկավարժական աշխատողների կամավոր ատեստավորման գործընթացի արդյունքում լրավճարի տրամադրման համար (հիմք՝ ՀՀ վարչապետի  2023 թվականի հունվարի  9-ի  թիվ 02/11.7/289-2023 հանձնարարական և ՀՀ կառավարության 2023 թվականի մարտի 2-ի թիվ 269-Ն որոշման), մարզական բարձր արդյունքներ ցուցաբերած մարզիկներին և նրանց մարզիչներին թոշակի և նպաստի տրամադրման (հիմք՝ ՀՀ կառավարության 2020 թվականի հուլիսի 2-ի թիվ 1096-Ն և 2022 թվականի հունիսի 30-ի թիվ 985-Ն որոշումներ), մարզային քաղաքներում մշակութային փառատոնների անցկացման և հրատապ լուծում պահանջող մի շարք այլ միջոցառումների կազմակերպման համար:
Ուստի Հայաստանի Հանրապետության կառավարության որոշման նախագծի ընդունումը համարվում է ոչ նպատակահարմար:

	Չի ընդունվել:
   Վարչապետի 29.06.2023թ. № 02/16.4/22372-2023 հանձնարարականի համաձայն՝ հաշվի առնելով ՀՀ 2023թ. պետական բյուջեի մինչև տարեվերջ կանխատեսվող եկամուտների չափը և հավելյալ ծախսերի իրականացման կարիքները, այդ թվում՝ պաշտպանության, կենսաթոշակների և այլ ուղղություններով, անհրաժեշտ է առկա տնտեսված ֆինանսական միջոցներն ուղղել ՀՀ կառավարության պահուստային ֆոնդ:
 Միաժամանակ, ՀՀ 2023թ. պետական բյուջեի «1146. Հանրակրթության ծրագիր» ծրագրի «12015․ ՀՀ պետական հանրակրթական բոլոր ուսումնական հաստատություններում ԲՏՃՄ ոլորտի (բացառությամբ մաթեմատիկայի) դասավանդող ուսուցիչների համար վարձատրության բարձրացված հստակ չափաքանակի սահմանում» և «12016. ՀՀ գյուղական բնակավայրերում մինչև 100 աշակերտ ունեցող պետական ուսումնական հաստատություններում դասավանդող ուսուցիչներին հավելավճարի սահմանում» միջոցառումների հաշվարկներում ուսուցիչներին հավելավճարները նախատեսվել են ամսական 30.0 հազ. դրամի չափով, 12 ամսվա կտրվածքով՝ ՀՀ ԿԳՄՍ նախարարության կողմից առաջարկվող 4 ամսվա փոխարեն: Ուստի պետական բյուջեով 8 ամսվա կտրվածքով նախատեսված գումարները (հաշվի առնելով նաև շահառուների թվաքանակների փոփոխությունները), ենթակա են վերադարձման պետբյուջե:
 Գյուղական բնակավայրերի մինչև 100 աշակերտ ունեցող պետական ուսումնական հաստատություններում դասավանդող, մինչև մեկ դրույք ծանրաբեռնվածություն ունեցող  ուսուցիչներին ՀՀ ԿԳՄՍ նախարարության կողմից առաջարկվող՝ 62.5 հազ. դրամի չափով հավելավճարի տրամադրման կապակցությամբ հայտնում ենք, որ ՀՀ 2024-2026թթ. պետական միջնաժամկետ ծախսային ծրագրում նշված ուսուցիչների գծով նախատեսվել է ամսական 30 հազ. դրամի չափով լրավճարի տրամադրում, հիմք ընդունելով ՀՀ ԿԳՄՍ նախարարության բյուջետային հայտը, ուստի լրացուցիչ 32.5 հազ.դրամի նախատեսումը 2024-2026թթ. յուրաքանչյուր տարվա համար կհանգեցնի ՀՀ պետական բյուջեից լրացուցիչ միջոցների հատկացման անհրաժեշտության՝ 1.1 մլրդ դրամի չափով: Հաշվի առնելով 2024-2026թթ. ՄԺԾԾ գծով արդեն իսկ քննարկված բյուջետային հատկացումների չափաքանակները, դեմ ենք պետական բյուջեից  լրացուցիչ պարտավորությունների ստանձնմանը: Միաժամանակ, նշված բնակավայրերի  դպրոցների ԲՏՃՄ ոլորտի (բացառությամբ մաթեմատիկայի) դասավանդողները, բացի ամսական 30 հազ. դրամ հավելավճարից, 1146 ծրագրի «12015․ ՀՀ պետական հանրակրթական բոլոր ուսումնական հաստատություններում ԲՏՃՄ ոլորտի (բացառությամբ մաթեմատիկայի) դասավանդող ուսուցիչների համար վարձատրության բարձրացված հստակ չափաքանակի սահմանում» միջոցառման շրջանակներում լրացուցիչ կստանան ևս 30 հազ. դրամի չափով լրավճար կամ՝ ընդամենը 60.0 հազ. դրամ:
 Ինչ վերաբերում է տնտեսված գումարների՝ այլ նպատակներով օգտագործմանը, ապա հայտնում ենք հետևյալը.
 պետական կամ համայնքային կազմակերպությունների արտադպրոցական ծրագրեր իրականացնող մանկավարժական աշխատողների կամավոր ատեստավորման արդյունքում ՀՀ պետական բյուջեից լրավճարի տրամադրման նպատակով ՀՀ ԿԳՄՍ նախարարության կողմից շրջանառվել է ՀՀ կառավարության որոշման նախագիծ՝ ՀՀ 2023թ. պետական բյուջեի 1148 ծրագրի «11016 ՀՀ հանրակրթական ծրագրեր իրականացնող ուսումնական հաստատությունների 11-րդ դասարանների աշակերտների ռազմամարզական ճամբարի կազմակերպում» միջոցառման գումարների հաշվին 28.0 մլն դրամ հատկացնելու վերաբերյալ: Իսկ մնացած ուղղություններով 2023թ. ընթացքում անհրաժեշտ գումարների հատկացման հարցին անդրադարձ կկատարվի ըստ նպատակահարմարության:

